
GOUVÈNÈ CUOMO PREZANTE DEZYÈM PWOPOZISYON DISKOU ETA LETA 2020 
AN: ENTÈDI ANALÒG FENTANYL POU KONTINYE KONBAT EPIDEMI OPYOYID 

LA  
  

Gouvènè a Pral Prezante Lejislasyon Ki Fè Analòg Fentanyl Sijè a Sibi Menm Pèn 
Vant Kriminèl oswa Pèn Posesyon Menm Jan ak Lòt Sibstans ki sou Kontwòl yo  

  
Pwopozisyon an Pral Pèmèt Komisè Sante Eta a Entèdi Nenpòt ki Nouvo Analòg 

Fentanyl ke yo Ajoute nan Orè Federal pou Sibstans ki sou Kontwòl yo  
  

Gouvènè a Pwopoze Aksè Elaji pou Tretman Alèd Medikaman nan Kominote ki 
Difisil pou Atenn yo  

  
Bati sou Aksyon Kontinyèl Gouvènè a pou Konbat Akoutimans Opyoyid Mennen 
nan Diminisyon Moun ki Mouri Akoz Dozaj Eksesif Opyoyid ak Opitalizasyon pou 

Premye Fwa nan 10 Zan  
  
  
Jodi a Gouvènè Andrew M. Cuomo te prezante 2èm pwopozisyon ajanda Leta Eta 2020 
li a: yon lejislasyon ki entèdi analòg fentanyl yo — ki se yon opyoyid sentetik ki ka lakoz 
moun mouri ki 50 a 100 fwa pi pisan pase mòfin — lè li fè yo sijè a sibi menm pèn vant 
kriminèl oswa pèn posesyon menm jan ak lòt sibstans ki sou kontwòl yo. Lejislasyon an 
pral pèmèt tou Komisè Sante Eta New York entèdi nenpòt nouvo analòg fentanyl ke yo 
ajoute nan lis sibstans ki sou kontwòl federal la, sa ki pèmèt Eta a fè fas avèk sibstans 
mòtèl sa yo nan tan reyèl olye pou yo ratrape reta yo. Gouvènè a pral pwopoze tou yon 
seri de aksyon pou elaji aksè a tretman alèd medikaman pou twoub ki lye ak itilizasyon 
opyoyid nan kominote ki difisil pou atenn yo. Tretman alèd Medikaman enkli itilize 
medikaman yo ansanm ak edikasyon ak konsèy pou trete maladi abi sibstans.  
  
"Epidemi opyoyid la se yon kriz sante piblik ki kontinye ravaje twòp kominote atravè peyi 
sa a. Nan New York nou pran mezi agresif pou konbat maladi sa a, e nou wè rezilta ak 
premye rediksyon lanmò ki lye ak opyoyid nan 10 zan", Gouvènè Cuomo te 
deklare. "Malgre pwogrè sa a, dilè dwòg yo tounen nan preparasyon opyoyid ak lòt 
dwòg ilegal ak analòg fentanyl — ki se yon opyoyidd sentetik ki ka lakoz moun mouri ke 
lwa aktyèl la pa entèdi. Pwopozisyon sa a ki gen de volè pral atake pwoblèm sa a nan 
entèdi imitatè fentanyl danjere sa yo ak founi tretman bay moun ki soufri ak akoutimans 
opyoyid anvan li twò ta".  
  
Planifikasyon analòg Fentanyl yo  
Malgre ke kantite lanmò an jeneral ki lye ak dozaj eksesif ap bese nan Eta New York, 
gen yon ogmantasyon dramatik nan lanmò ki lye ak dozaj eksesif akòz fentanyl ak 



 

 

analòg li yo. Fentany se yon opyoyid sentetik trè pwisan ki 50 a 100 fwa pi pisan pase 
mòfin. Jis twa miligram fentanil ka mòtèl, an konparezon ak 30 miligram ewoyìn.  
  
Lanmò ki lye ak dozaj eksesif ki enplike fentanyl ak analòg li yo nan mitan Nouyòkè yo 
an deyò Vil New York te ogmante 124 pousan nan ane 2016 ak yon lòt 28 pousan ankò 
nan ane 2017. Analòg fentanyl yo pa ilegal nan Eta New York. Sa a se paske byenke 
gouvènman federal la entèdi kèk analòg nan lis sibstans ki sou kontwòl yo, yo pa nan lis 
nan orè Eta a. Brèch sa a kreye yon kochma pou prevansyon ak anpeche pouswit 
jidisyè. Aktyèlman, vann yon analòg fentanyl ki pa planifye pa kont lwa Eta New York, 
sof si analòg fentanyl la melanje ak yon sibstans entèdi.  
  
Pou reponn a kriz sa a, Gouvènè a pral prezante lejislasyon pou entèdi analòg fentanyl 
ilegal yo. Aksyon sa a pral mete fen a yon brèch jidisyè ak fè analòg fentanyl sijè a 
menm pèn vant kriminèl oswa pèn posesyon tankou menm jan ak lòt sibstans ki sou 
kontwòl yo. Bay lapolis kapasite pou yo arete ak pouswiv trafikè dwòg yo ki okipe yo 
nan emèje analòg fentamyl yo. Nouvo prensip sa yo pral bay lapolis ak fòs de lòd yo 
otorite pou pouswiv manifakti, vant ak distribisyon medikaman sa yo nan tout mezi lalwa 
prevwa.  
  
Lejislasyon yo pwopoze a pral bay tou komisè Depatman Sante (Department of Health, 
DOH) Eta otorite pou ajoute analòg siplemantè nan lis sibstans ki sou kontwòl yo, sa ki 
ap pèmèt Eta a kanpe an kwa kont sibstans danjere sa yo lè yo parèt sou mache a.  
  
Elaji Aksè ak Tretman Alèd Medikaman nan Kominote ki Difisil pou Atenn yo  
Anba lidèchip Gouvènè Cuomo, plis Nouyòkè gen aksè a tretman medikaman - oswa 
MAT - Twoub ki lye ak Itilizasyon Opyoyid (Opioid Use Disorder). Gouvènè Cuomo 
lanse inisyativ pou elaji agresivman aksè ak MAT alafwa nan ogmante kantite 
pwofesyonèl medikal ki dezinye pou preskri epi elaji kantite paramèt kote yo ka preskri 
MAT. An 2019, Gouvènè bay DOH NYS lòd pou yo egzije tout lopital nan eta a yo 
devlope pwotokòl pou Ed yo abòde pwoblèm Twoub Izaj Opyoyid la sou baz nòm swen 
pou tretman oswa referans pou tretman ki an vigè yo.  
  
Anba lidèchip Gouvènè Cuomo, OASAS te elaji tou aksè a tretman asiste ak 
medikaman ki ede atravè itilizasyon modèl inovatè livrezon swen tankou telesante ak 
deplwaman klinik mobil yo. Sèvis sa yo elaji aksè a sèvis tretman akoutimans pou moun 
ki pa angaje yo a swen an akoz transpò ak lòt baryè ki anpeche yo gen aksè ak 
tretman. Sepandan, yo ka fèt plis bagay pou elaji aksè ak MAT nan kominote ki difisil 
pou atenn sa yo.  
  
Ane sa a, Gouvènè Cuomo pwopoze yon seri aksyon agresif pou elaji aksè a tretman 
alèd medikaman, tankou:  

• Ekspansyon Pwogram Tretman Alèd Medikaman ak Referans pou 
Ijans (MATTERS): Gouvènè Cuomo pwopoze elajii yon pilòt ki bay MAT 
pasyan ki idantifye ak Twoub ki lye ak Itilizasyon Opyoyid nan Depatman 
Ijans yo. Yo pral tranzisyone moun sa yo rapidman nan tretman alontèm 
nan yon klinik kominotè selon pwòp chwa yo, tout sa nan espas 24-48 
èdtan.  



 

 

• Pwogram Telesante MAT la: Gouvènè a pwopoze amelyore aksè a MAT 
nan konekte depatman ijans ak doktè ki ka preskri biprenòfin atravè 
telesante.  

• Elaji Aksè ak Telesante ak Klinik Mobil yo: Gouvènè a pral pase 
OASAS lòd pou l kontinye elajii aksè a resous sa yo nan kominote 
defavorize yo atravè eta a lè li ajoute 10 nouvo klinik mobil, youn nan chak 
zòn devlopman ekonomik nan tout eta a. Anplis de sa, pou nou kapab 
asire aksè a tretman akoutimans nan chak rejyon nan eta a, Gouvènè a 
pral pase OASAS lòd pou devlope kapasite telesante nan finanse 
ekipman pou omwen yon pwogram tretman akoutimans nan chak konte 
toupatou nan eta a.  

• Agrandi Aksè ak Tretman Alèd Medikaman nan Etablisman 
Koreksonèl yo: Gouvènè Cuomo pral pase DOCCS lòd pou elaji aksè a 
Tretman alèd Medikaman nan bay biprenòfi nan 7 etablisman k'ap ofri 
metadòn kounye a. Anplis, Gouvènè a pral pase DOCCS lòd pou chèche 
sètifikasyon ak akreditasyon nasyonal pou opere yon Pwogram Tretman 
Opyoyid, sa k'ap kreye premye biwo koreksyon eta nan Nasyon an ki 
opere OTP nan peyi a.  

  
Dirije Batay Kont Akoutimans Opyoyid  
Depi lè li pran pouvwa, Gouvènè Cuomo te mete sou pye yon apwòch agresif a plizyè 
volè pou rezoud flewo epidemi opyoyid la, epi li kreye yon sekans swen pou adiksyon k 
ap trase chemen an pou nasyon an, ki gen ladan rediksyon, prevansyon, edikasyon, 
tretman ak sèvis rekiperasyon konplè. Pou konbat epidemi sa a, Gouvènè a te travay 
pou agrandi aksè a sèvis tradisyonèl yo, ki gen ladan pwogram sèvis kriz yo, pasyan ki 
etène yo, pasyan ekstèn yo, ak pwogram tretman rezidansyèl yo, menm jan ak sèvis 
tretman alèd medikaman yo, elajisman telesante ak tretman mobil ak sèvis transpò yo.  
  
An 2016, Gwoup Travay sou Ewoyin (Heroin Task Force) ke Gouvènè Cuomo te mete 
sou pye a te rekòmande nouvo sèvis ki pa tradisyonèl yo, ki gen ladan sant 
rekiperasyon yo, fwaye pou jèn yo, agrandi sèvis sipò kamarad yo, Sant Inovasyon 
Tretman yo, sant sante pou itilizatè dwòg yo, ak sant aksè ki ouvri 24 sou 24, 7 jou sou 
7 yo, ki ap bay evalyasyon ak referans imedya a swen. Depi lè sa a, yo te etabli sèvis 
sa yo nan divès kominote toupatou atravè eta a, epi yo te ede moun ki nan bezwen yo 
jwenn aksè a swen pi pre kote yo ap viv la.  
  
Gouvènè a te pwopoze refòm lejislatif ak reglemantè pou pèmèt moun jwenn tretman pi 
rapid lè yo elimine divès restriksyon sou asirans yo, ansanm ak pwojè lwa avanse pou 
redwi preskripsyon pou opyoyid yo pou tretman inisyal doulè egi soti nan 30 jou a sèt 
jou, ak pwojè lwa pou ogmante opòtinite fòmasyon ak edikasyon pou moun ki gen 
otorizasyon pou preskri medikaman yo. Gouvènè Cuomo te pran mezi tou pou konbat 
sèvis koutye ilegal pasyan yo ak sèvis tretman pou adiksyon ki twonpè yo.  
  
Gouvènè a te travay tou pou ogmante fòmasyon nan administrasyon ak disponibilite 
naloksòn, sa ki ap lakòz plis pase 420,000 moun nan Eta New York resevwa fòmasyon 
epi k'ap ekipe ak medikaman ranvèsman dozaj eksesif opyoyid. Atravè aksyon 
Gouvènè Cuomo yo, plis pase 2,600 famasi toupatou nan Eta New York kounye a 
kapab distribye naloksòn san moun pa bezwen yon preskripsyon ki soti nan men 
founisè swen sante.  



 

 

  
Gras ak efò sa yo, lanmò ki lye a dozaj eksesif opyoyid yo nan Eta New York ap 
diminye pou premye fwa nan yon deseni, li te desann a 13.46 pousan an 2018. 
Opitalizasyon ki lye a dozaj eksesif opyoyid yo tou desann a 7.1%.  

